
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
{ וט8 ]
নাগপুত্ৰগণ মনুষ্যরূপ ধারণপূর্বক শাস্তার চরণে মস্তক নত করিয়া সভায় উপবিষ্ট হইলে, কোশলাধিপতি প্রসেনজিৎ সদ্ধৰ্ম্ম শ্রবণ করিবার জন্য ছত্র-চামরাদি রাজচিহ্ন পরিত্যাগপূর্বক তথায় আসি
লেন । ৮-৯ ।
প্রসেনজিৎ ভগবানের পদবন্দনার জন্য যখন সভায় প্রবেশ করেন, তখন সকলেই রাজগৌরববশতঃ পথ ছাড়িয়া দিল ; কিন্তু নাগরাজপুত্ৰগণ বর্ণাশ্রমগুরু ও সকল লোক কর্তৃক অভিনন্দ্যমান রাজাকে কোনরূপ সম্মান প্রদর্শন করিল না । ১০-১১ ।
মানী রাজার অন্তরে নাগপুত্ৰগণের তাদৃশ অপমান জন্য ক্ৰোধোদয় হইল ; কিন্তু ভগবান জিনের সম্মুখে অবিনয় প্রকাশ করা যায় না, এজন্য তিনি ক্রোধ প্রকাশ করিলেন না। ১২।
রাজা নিজ পরিজনকে সঙ্কেত দ্বারা আদেশ করিলেন যে, গমনকালে ইহাদিগকে নিগৃহীত করিবে ; কিন্তু নিজে নির্বিকারবৎ ভাব প্রকাশ করিলেন । ১৩ ।
সর্বজ্ঞ ভগবান রাজার মনোভাব জানিতে পারিয়া ধৰ্ম্মোপদেশাস্তে হাস্য সহকারে বলিলেন । ১৪ ।
বিদ্বেষৰূপ ধূলিপূর্ণ মনোময় মলিন দর্পণে ধৰ্ম্মোপদেশের প্রতিবিম্ব প্রতিফলিত হয় না । ১৫ ।
যাহাদের সর্ববপ্রাণীতে সমতাজ্ঞান নাই এবং যাহারা কোপ ও মোহে অভিভূত হয়, তাহাদিগের উপদেশ দ্বারা কিছুমাত্র সুফল হয় না। শরীরে বহুতর দোষ বিদ্যমান থাকিলে তাহার শুদ্ধি না করিয়া ঔষধের প্রয়োগ করিলে তাহার কিছুই কাৰ্য্য হয় না। ১৬ ।
রাজা ভগবৎকথিত এইরূপ যুক্তিযুক্ত ও হিতকথা শুনিয়াও নাগগণের প্রতি বিমনস্কভাব ত্যাগ করিলেন না । ১৭ ।
অতঃপর রাজা ভগবানকে প্রণাম করিয়া নিজস্থানে চলিয়া গেলেন ;

		 এই পাতা শেষ সম্পাদিত হয়েছে ০২:২৯টার সময়, ১১ জুলাই ২০১৮ তারিখে।

